
DECIDI DI L’AKADEMIO



201. On repulsas la duopla formi (por akuzativo) : mi, me : tu, te (III, 146), per 10 no (1 yes por me).

202. On judikas sufixo di estimo esar neutila (III, 217), per 8 no, 2 ajorno.

203. On donas a humila la senco definita III, 226 ; per 11 yes.

204. On adoptas reza, reze (III, 228) per 8 yes, 1 no, 1 ajorno.

205. On adoptas lor quale prepoziciono kun la senco : « en la tempo di », chanjante l’adverbo lor a lore (III, 229), per 10 yes.

206. On adoptas polstero (III, 162, 332) e supresas remburar, qua esos vicata da polster-izar, per 9 yes, 1 no, 1 ajorno.

207. L’Akademio institucas « visto ed aprobo » por la lernolibri, per 9 yes, 2 no[1].

208. On ne donas altra senco a singla (II, 664, 665) per 8 no, 3 yes.

209. On repulsas chaka vice singla per 10 no, 1 yes.

210. On repulsas yedra vice singla, per 9 no, 2 yes.

211. On repulsas dificila vice malfacila, per 8 no, 3 yes[2].

212. On adoptas monet-uyo vice mon-uyo, per 11 yes.

213. On decidas : « La decido 2 cesis valorar kande la du akademiani komence mankanta esis elektata », per 10 yes.

214. On adoptas la sequanta vorti : apostilo, arkabuzo, aruspico, austro (III, 11), bachelero, barakano, berloko, bizono, bonzo, borborigmo, boreo, boyaro, bracho (III, 72), brako, brelano, briocho, brunisar, buduaro, bufo, bugrano, diareo (III, 73), driado, embracilo, esquado, filaso, flatuo, fuko, galiono (III, 74), galioto, hejiro, holdo, jalapo, junglo, kabrar, kaito, kariatido, kopulacar (III, 75), pado, parkurar (III, 76), propulsar, rakar (III, 77), stivar, torida, translucida, tripolio, triturar (III, 78).

215. On adoptas la sequanta vorti : akordeono, aplastar, asumar, bideto, bidono, bruo (III, 198), bulteno, celebrar,


	↑ Ol decidos pose da qua donesos ta visto ed aprobo.

	↑ On rimarkigis, ke ne-facila suficas generale.

